
№ 9-SON SENTABR, 2026-YIL  

  

WWW.MARKETINGJOURNAL.UZ  721 

 

   ILMIY, AMALIY VA OMMABOP JURNAL  

 

TOʻQIMACHILIK KORXONALARIDA RAQOBATBARDOSHLIK 

OMILLARI VA UNI INTEGRAL BAHOLASH 

Ravshanov Abror Tirkashovich 

Atb Asia Alliance Bank  

Qarshi BXO NASAF MBXO xodimi 

Annotatsiya 

Maqolada toʻqimachilik sanoati korxonalarida raqobatbardoshlikni boshqarish 

samaradorligiga taʼsir etuvchi omillar, mezonlar va indikatorlar tizimi hamda ularning 

integral bahosi asoslangan. Omillar besh boshqaruv konturi boʻyicha guruhlangan, har 

bir kontur ichida omil, mezon va indikator funksional zanjir sifatida bogʻlangan, 

indikatorlarning chegaraviy qiymatlari shartnoma sharti, tarmoq darajasi va koʻp yillik 

qatorga tayangan holda belgilangan. Integral baho oʻtish ichida umumlashgan darajali 

oʻrtacha, oʻtishlar orasida vaznli geometrik oʻrtacha sifatida hisoblanadi va uzilishlar 

boʻyicha dekompozitsiya qilinadi. Yigiruv korxonasi maʼlumotida geometrik baho 

additiv bahodan 0,087 ga past boʻlib, zaif boʻgʻinni yashirmasligi koʻrsatilgan. Integral 

baho 0,575 ga teng boʻlib, umumiy uzilishning 52 foizi narx ustamasi oʻtishiga, 26 

foizi takroriy buyurtma oʻtishiga toʻgʻri keldi. Tarmoq darajasidagi tahlil ham uzilish 

qiymat zanjiri oʻtishlarida joylashganini koʻrsatdi.  atijalar boshqaruv taʼsirini eng 

zaif oʻtishga yoʻnaltirish boʻyicha takliflar bilan yakunlangan. 

Kalit soʻzlar: toʻqimachilik korxonasi, raqobatbardoshlik omillari, mezon, 

indikator, integral baho, geometrik oʻrtacha, dekompozitsiya, zaif boʻgʻin. 

Аннотация 

В статье обоснована система факторов, критериев и индикаторов, 

влияющих на эффективность управления конкурентоспособностью предприятий 

текстильной промышленности, а также их интегральная оценка. Факторы 

сгруппированы по пяти контурам управления; внутри каждого контура фактор, 

критерий и индикатор связаны в функциональную цепочку, а пороговые 

значения индикаторов установлены на основе условий контрактов, отраслевого 

уровня и многолетних рядов. Интегральная оценка рассчитывается как 

обобщённое степенное среднее внутри перехода и как взвешенное 

геометрическое среднее между переходами и раскладывается по разрывам. На 

данных прядильного предприятия показано, что геометрическая оценка на 0,087 

ниже аддитивной и не скрывает слабое звено. Интегральная оценка равна 0,575, 

при этом 52  общего разрыва приходится на переход ценовой надбавки, 26  - 

на переход повторных заказов. Анализ на отраслевом уровне также показал, что 

разрыв расположен в переходах цепочки создания стоимости. Результаты 

завершаются предложениями по направлению управленческого воздействия на 

самый слабый переход. 

Ключевые слова: текстильное предприятие, факторы 

конкурентоспособности, критерий, индикатор, интегральная оценка, 

геометрическое среднее, декомпозиция, слабое звено. 

The paper develops a system of factors, criteria and indicators for assessing the 

effectiveness of competitiveness management in textile enterprises and an integral 

measure built on it. Factors are grouped by five management contours; within each 

contour a factor, a criterion and an indicator form a functional chain; indicator 

thresholds are anchored in contract terms, industry benchmarks and multi-year series. 

The integral measure is a generalised power mean within a transition and a weighted 

geometric mean across transitions, decomposed into transition-level gaps. On 

spinning-mill data the geometric measure is 0.087 below the additive one, showing that 

it does not mask the weakest link. The integral measure equals 0.575, with 52% of the 

total gap located in the price-premium transition and 26% in the repeat-order transition. 

The industry-level analysis likewise places the gap in the value-chain transitions. The 

results conclude with recommendations for directing management action to the 

weakest transition. 

Keywords: textile enterprise, competitiveness factors, criterion, indicator, 

integral measure, geometric mean, decomposition, weakest link. 

KIRISH 

Korxona raqobatbardoshligini baholash amaliyotida uch usul ustunlik qiladi, 

omillarning vaznli yigʻindisi, koʻrsatkichlarni ballga oʻtkazuvchi reyting va 

muvozanatlashtirilgan koʻrsatkichlar tizimi [3]. Uchalasi ham toʻqimachilik korxonasi 

uchun umumiy kamchilikka ega. Vaznli yigʻindi va reyting kuchli koʻrsatkichning zaif 

koʻrsatkichni qoplashiga yoʻl qoʻyadi, natijada buyurtma aniqligi 98 foiz, narx 

ustamasi esa yoʻqolgan yigiruv korxonasi oʻrtacha bahoga ega boʻlib chiqadi. 

Muvozanatlashtirilgan tizim esa integral baho bermaydi va boʻlimlar ichidagi natijani 

oʻlchaydi. Shu bilan birga universal koʻrsatkichlar toʻqimachilik korxonasining tola 

sifati tebranishi, mavsumiy buyurtma sikli, koʻp bosqichli zanjir va xaridor sertifikat 

talablari kabi xususiyatlarini hisobga olmaydi. Oʻzbekiston toʻqimachilik sanoatida 

2022-2025-yillarda ip ishlab chiqarish 15 foizga oʻsgan, eksport 18 foizga  

kamaygan [17], bu holatni umumiy baholash usullari izohlay olmaydi, chunki ular 

qaysi boʻgʻinda uzilish borligini koʻrsatmaydi. 

Mamlakatda yengil sanoatni rivojlantirish va tayyor mahsulot ishlab chiqarishni 

ragʻbatlantirish davlat siyosatining ustuvor yoʻnalishlaridan biri sifatida  

belgilangan [14]. Bu vazifa korxona darajasida xomashyoni qayta ishlash chuqurligini 

oshirish bilan birga, qoʻshilgan qiymatning qaysi bosqichda yaratilayotgani va qaysi 

bosqichda yoʻqotilayotganini aniq oʻlchashni talab qiladi. Shu sababli 

raqobatbardoshlikni baholash vositasi nafaqat umumiy darajani, balki boshqaruv taʼsiri 

yoʻnaltirilishi lozim boʻlgan aniq boʻgʻinni ham koʻrsatishi kerak. 

Maqolaning maqsadi toʻqimachilik korxonalarida raqobatbardoshlikni boshqarish 

samaradorligini baholashning tarmoqqa xos omillar, mezonlar va indikatorlar tizimini 

hamda zaif boʻgʻinni yashirmaydigan integral bahosini ishlab chiqishdir. Vazifalar 

sifatida omillarni konturlar boʻyicha guruhlash, omil-mezon-indikator zanjirini 

shakllantirish, indikatorlar chegaralarini asoslash, integral bahoning hisoblash 

apparatini berish va uni yigiruv korxonasi maʼlumotida tekshirish belgilandi. 

ADABIYOTLAR SHARHI 

Raqobatbardoshlik omillarini tizimlashtirish M.Porter tomonidan tarmoq va 

korxona darajasida [8], R.A.Fatxutdinov tomonidan tashqi va ichki omillar roʻyxati 

sifatida [13], M.Gelvanovskiy, V.Jukovskaya va I.Trofimova tomonidan mikro, mezo 

va makro darajalar boʻyicha [12] amalga oshirilgan. Koʻrsatkichlar tizimini loyihalash 

tamoyillari E.Nili va hamkasblari [5], D.Parmenter [7] ishlarida berilgan, ular 

koʻrsatkichlar orasidagi bogʻliqlik, oʻlchov chegarasi va boshqaruv siklidagi oʻrni 

talablarini qoʻyadi. Agregatsiya masalasida OECD kompozit indikatorlar boʻyicha 

qoʻllanmasi geometrik agregatsiyaning kompensatsiyaga yoʻl qoʻymaslik xossasini 

taʼkidlaydi [6], T.Saati ierarxiyalar tahlili usuli vaznlarni asoslash uchun keng 

qoʻllaniladi [9]. Toʻqimachilik korxonasi uchun ip sifatini baholashda USTER 

statistikasi xalqaro benchmark boʻlib xizmat qiladi [11], yetkazib berish sifati OTIF 

koʻrsatkichi bilan oʻlchanadi [1], tejamkor ishlab chiqarish va tezkor qayta sozlash 

koʻp artikulli ishlab chiqarishga moslashtirilgan [10]. Oʻzbekistonda sanoat 

korxonalarining innovatsion salohiyatini baholash G.B.Shanazarova [16], 

toʻqimachilik korxonalari boshqaruv mexanizmlari M.A.Maxkamova [15] ishlarida 

yoritilgan. Adabiyotlarda omil, mezon va indikator koʻpincha alohida roʻyxatlar 

sifatida beriladi, ularning bitta kontur ichida funksional bogʻlanishi va integral 

bahoning noadditiv xossasi toʻqimachilik korxonasi uchun ishlab chiqilmagan. 

Kompozit indikatorlarda vaznlash va agregatsiya usullarini tanlash masalasi 

S. reco va hamkasblari tomonidan tizimli koʻrib chiqilgan, ular additiv agregatsiyada 

vaznlar koʻrsatkichlar orasidagi almashinuv nisbati vazifasini bajarishini  

koʻrsatgan [2].  .Munda va M. ardo esa kompensatsiyalanmaydigan agregatsiya 

qoidalari reytinglarni asoslashda ishonchliroq natija berishini taʼkidlaydi [ ]. R.Kaplan 

va D. orton muvozanatlashtirilgan koʻrsatkichlar tizimida moliyaviy, mijoz, ichki 

jarayon va oʻrganish istiqbollarini ajratgan [3], biroq bu tizim istiqbollarni yagona 

integral bahoga birlashtirmaydi. Bu yondashuvlar integral baho zaif boʻgʻinni 

qoplamasligi va uni aniq koʻrsatishi zarurligini asoslaydi. 

METODOLOGIYA 

Omillar tanlovida toʻqimachilik korxonasining beshta xususiyati asos qilib olindi 

va har bir omil uchun korxona hisobotidagi oʻlchov manbai belgilandi. Omillar besh 

boshqaruv konturi boʻyicha guruhlandi va har bir kontur uchun oʻtishning toʻliqlik 

sharti sifatida mezon, mezonning oʻlchovi sifatida indikator ajratildi. Indikatorlar  1  

va  2  boʻyicha normallashtirildi, oʻtish koeffitsienti  3  boʻyicha umumlashgan 

darajali oʻrtacha, integral baho     boʻyicha vaznli geometrik oʻrtacha sifatida 

hisoblandi va  5  boʻyicha uzilishlarga dekompozitsiya qilindi [6; 2]. Vaznlar birinchi 

bosqichda teng olindi, ularning taʼsiri sezgirlik tahlili bilan tekshirildi. Tizim “Osborn 

tekstil” MChJ yigiruv korxonasining 2025-yil maʼlumotida sinovdan oʻtkazildi, olti 

indikator korxona aʼzo boʻlgan tarmoqning operatsion koʻrsatkichlaridan, toʻrttasi 

korxona hisobotidan olindi. 

Î𝑖  =  
𝐼𝑖 − 𝐼𝑖

𝑚𝑖𝑛

𝐼𝑖
𝑚𝑎𝑥 − 𝐼𝑖

𝑚𝑖𝑛             (1) 

bunda 𝐼𝑖 - indikatorning haqiqiy qiymati; 𝐼𝑖
𝑚𝑖𝑛, 𝐼𝑖

𝑚𝑎𝑥 - chegaraviy qiymatlar; Î𝑖 - 

normallashtirilgan qiymat.  1  formula qiymati ortishi ijobiy boʻlgan indikatorlar, 

masalan narx ustamasi uchun qoʻllaniladi va barcha indikatorlarni 0 dan 1 gacha 

boʻlgan yagona shkalaga keltiradi. 

Î𝑖  =  
𝐼𝑖

𝑚𝑎𝑥 − 𝐼𝑖

𝐼𝑖
𝑚𝑎𝑥 − 𝐼𝑖

𝑚𝑖𝑛                   (2) 

 2  formula qiymati kamayishi ijobiy boʻlgan indikatorlar, masalan kunlarda 

oʻlchanadigan qaror tezligi uchun qoʻllaniladi  haqiqiy qiymat quyi chegaraga 

qanchalik yaqin boʻlsa, normallashtirilgan qiymat 1 ga shunchalik yaqinlashadi. 

𝐾𝑗  =  (∑𝑖∈𝑆ⱼ𝑤𝑖 · Î𝑖
𝑝

)
1

𝑝,    ∑𝑖∈𝑆ⱼ𝑤𝑖  =  1            (3) 

bunda 𝐾𝑗 - j-oʻtish koeffitsienti; 𝑤𝑖 - indikator vazni; 𝑝 - oʻrtacha darajasi; 𝑆𝑗 - j-

oʻtishga tegishli indikatorlar toʻplami. Daraja 𝑝 kamaygan sari oʻrtacha qiymat oʻtish 

ichidagi eng past indikatorga yaqinlashadi, shu sababli  3  oʻtish ichidagi qoplash 

darajasini boshqarish imkonini beradi. 

𝐹𝐶𝐼 =  ∏𝑗=1
6 𝐾𝑗

𝜃𝑗 ,    ∑𝑗=1
6 𝜃𝑗  =  1                      (4) 

bunda 𝜃𝑗 - oʻtish vazni; 𝐹𝐶𝐼 - funksional muvofiqlik indeksi. Koʻpaytma 

shaklidagi agregatsiyada bitta oʻtish koeffitsientining past qiymati boshqa oʻtishlarning 

yuqori qiymati hisobiga qoplanmaydi [6]; [4]. 

𝐹𝐶𝐼 =  𝑒𝑥𝑝(−∑𝑗=1
6 𝐺𝑗),    𝐺𝑗  =  𝜃𝑗 · 𝑙𝑛

1

𝐾𝑗
                   (5) 

bunda 𝐺𝑗 - oʻtishdagi uzilish.  5  ifoda umumiy uzilish 𝑙𝑛(1/𝐹𝐶𝐼) ni oʻtishlar 

boʻyicha qoʻshiluvchilarga ajratadi, bu esa har bir oʻtishning umumiy uzilishdagi 

ulushini foizda hisoblash imkonini beradi. 

TAHLIL VA NATIJALAR 

Omillar, mezonlar va indikatorlar tizimi besh kontur boʻyicha 2  omil, 5 mezon 

va 10 indikatordan iborat (1-jadval . Har bir omil toʻqimachilik korxonasining 

hisobotidagi muayyan koʻrsatkich orqali oʻlchanadi, masalan, tola sifati omili USTER 

kesimlari [11], narx ustamasi omili daromadning ishlab chiqarish qiymatiga nisbati, 

sertifikatlash omili OEKO-TEX, GOTS va BSCI qamrovi orqali. Indikatorlarning 

chegaralari uch manbaga tayanadi, shartnoma sharti (OTIF darajasi, texnik karta 

tasdigʻi uchun 1  kunlik oyna), tarmoq darajasi (65 foizlik quvvat yuklanishi 

boshlangʻich chegara sifatida  va koʻp yillik qator  yillik oʻzgarish oraligʻi . 

1-jadvalda har bir kontur toʻrt-besh tarmoqqa xos omilni qamraydi va ikkita 

indikator bilan oʻlchanadi, yaʼni har bir oʻtish kamida ikki mustaqil oʻlchovga 

tayanadi. Indikatorlar chegaralarining aniq sonli oraliq koʻrinishida berilishi barcha 

indikatorlarni (1) va (2  formulalar boʻyicha yagona tartibda normallashtirish imkonini 

beradi, mezon esa oʻtishning qaysi holatda toʻliq deb hisoblanishini belgilaydi. 

1-jadval 

Toʻqimachilik korxonasida raqobatbardoshlikni boshqarish 

samaradorligini baholash tizimi1 
Kontur 

(oʻtish) 
Tarmoqqa xos omillar Mezon 

Indikatorlar va 

chegaralari 

Strategik 

moslashuv 

(K1) 

A1 klaster integratsiyasi, A2 

mavsumiylik, A3 hamkorlik 

shakli, A4 qaror tezligi, A5 

bozor konsentratsiyasi 

Bozor signali 

meʼyoriy oyna 

ichida rejaga 

aylanadi 

I1 soʻrovlarning rejaga 

oʻtishi  0-1); I2 qaror 

tezligi (30-5 kun) 

Resurslarni 

taqsimlash 

(K2) 

B1 tola va ip narxi, B2 tola 

sifati (USTER), B3 quvvat, 

B4 energiya, B5 aylanma 

mablagʻ 

Qaror resurs 

balansiga uzilishsiz 

aylanadi 

I3 xomashyo uzluksizligi 

(0-1); I4 quvvat 

yuklanishi (0,60-1,00) 

Tashkiliy 

qobiliyat (K3) 

C1 uskuna yoshi, C2 

unumdorlik, C3 mehnat narxi, 

C4 muvofiqlashtirish, C5 sifat 

nazorati 

Resurs yoʻqotishsiz 

oʻzlashtiriladi 

I5 koʻp operatsiyali 

malaka (0-1); I6 ish 

vaqtidan foydalanish 

(0,60-1,00) 

Qiymat zanjiri 

(K4, K5) 

D1 zanjir uzunligi, D2 melanj 

va aralash ip, D3 yetkazib 

berish, D4 hamkorlik, D5 

raqamli qamrov 

Qiymat narx 

ustamasi va OTIF 

bilan bozor 

natijasiga aylanadi 

I7 narx ustamasi (0,95-

1,45); I8 buyurtma 

aniqligi (0,60-1,00) 

Institutsional 

barqarorlik 

(K6) 

E1 sertifikatlash, E2 

shartnoma modeli, E3 klaster, 

E  davlat qoʻllab-quvvatlashi 

Natija takroriy 

buyurtmaga 

aylanadi 

I9 sertifikatlangan 

mahsulot (0-1); I10 

takroriy buyurtma (0,70-

1,30) 

 

Tizimning tuzilmaviy mantigʻi omil, mezon va indikatorni bitta kontur ichida 

funksional zanjirga bogʻlaydi  1-rasm . Omil sharoitni, mezon oʻtishning toʻliqlik 

shartini, indikator oʻlchovni, koeffitsiyent esa natijani beradi. Bunday zanjir 

koʻrsatkichni omilga bogʻlaydi, yaʼni indikator pasayganda qaysi omil sabab 

boʻlganini koʻrsatadi, masalan, I7 narx ustamasining pasayishi D2 omili, yaʼni xom ip 

ulushining yuqoriligi yoki B1 omili, yaʼni ip bozori narxining tushishi bilan izohlanadi. 

1-rasmda besh kontur bir xil toʻrt bosqichli zanjir orqali tasvirlangan  omillar 

guruhi mezonga, mezon indikatorga, indikator esa oʻtish koeffitsiyentiga olib keladi. 

Qiymat zanjiri konturi ikkita oʻtish koeffitsiyentiga  K , K5  ega boʻlgani sababli 

tizimda besh kontur, lekin olti oʻtish mavjud va integral baho aynan shu olti 

koeffitsiyent asosida hisoblanadi. 

Integral bahoning xossasi turli ssenariylarda additiv oʻrtacha bilan 

taqqoslanganda ochiladi (2-rasm . Barcha koeffitsiyentlar 0,8 boʻlganda ikki baho 

teng, bitta koeffitsiyent 0,2 va qolganlari 0,9 boʻlganda additiv baho 0,78, geometrik 

baho 0,70, ikkita koeffitsiyent 0,  boʻlganda 0,77 va 0,71. Yigiruv korxonasining 

2025-yil haqiqiy maʼlumotida koeffitsiyentlar 0,990; 0,871; 0,6 2; 0,180; 0,872; 0, 17 

boʻlib, additiv baho 0,662, geometrik baho 0,575, farq 0,087.  eometrik baho eng zaif 

koeffitsiyentga (0,180) yaqinroq va shkalada bir holat pastda joylashadi, additiv baho 

 
1 Manba: muallif ishlanmasi. 

esa korxonani qisman muvofiqlik holatiga koʻtaradi. Bu farq aynan zaif oʻtish borligi 

haqida signal beradi. 

 
1-rasm. Omil - mezon - indikator - oʻtish koeffitsiyenti funksional zanjiri1 

 

 
2-rasm. Additiv va geometrik integral bahoning zaif boʻgʻin ssenariylarida 

taqqoslanishi2 

 
 

1 Manba: muallif ishlanmasi. 
2 Manba: muallif hisob-kitoblari. 

2-rasmdan koʻrinadiki, koeffitsiyentlar teng boʻlganda additiv va geometrik 

baholar mos keladi, zaif boʻgʻin paydo boʻlishi bilan esa ular orasidagi farq ortib 

boradi. Haqiqiy yigiruv korxonasi ssenariysida eng past koeffitsiyent 0,18 ni tashkil 

etgani holda geometrik baho 0,58, additiv baho esa 0,66 ga teng, yaʼni additiv usul zaif 

boʻgʻin taʼsirini sezilarli darajada yumshatadi. 

Yigiruv korxonasi uchun hisob tizimning ishlashini raqamda koʻrsatadi  2-

jadval . Qaror tezligi 5 kun boʻlganda I2  2  boʻyicha (30 − 5)/(30 − 5) = 1,00, narx 

ustamasi 1,0 0 boʻlganda I7  1  boʻyicha (1,040 − 0,95)/0,50 = 0,180 ga 

normallashadi, 𝐾1 = √0,98 · 1,00 = 0,990, 𝐾3 = √0,55 · 0,75 = 0,642. Integral 

baho √0,990 · 0,871 · 0,642 · 0,180 · 0,872 · 0,4176 = 0,575, umumiy uzilish 𝑙𝑛(1/
0,575) = 0,553, uning 52 foizi K  oʻtishga, 26 foizi K6 oʻtishga toʻgʻri keladi. 
Demak, korxonada uzilish ipning qiymatga aylanishida, yaʼni narx ustamasining 1, 1 

dan 1,0  gacha yoʻqolishida va takroriy buyurtma barqarorligida joylashgan, 

operatsion oʻtishlar esa deyarli toʻliq. 

2-jadval 

Yigiruv korxonasi uchun integral bahoni hisoblash, 2025-yil1 

Oʻtish 
Indikatorlar  

(haqiqiy qiymat) Î𝑖 𝐾𝑗 𝐺𝑗 
Uzilish ulushi, 

foizda 
K1 I1 = 0,98; I2 = 5 kun 0,980; 1,000 0,990 0,002 0,3 
K2 I3 = 0,96; I4 = 0,916 0,960; 0,791 0,871 0,023 4,2 
K3 I5 = 0,55; I6 = 0,90 0,550; 0,750 0,642 0,074 13,3 
K4 I7 = 1,040 0,180 0,180 0,286 51,7 
K5 I8 = 0,98; I9 = 0,80 0,950; 0,800 0,872 0,023 4,1 
K6 I10 = 0,950 0,417 0,417 0,146 26,4 

Jami - - 
𝐹𝐶𝐼
= 0,575 

𝛴𝐺
= 0,553 

100 

 

2-jadvalda umumiy uzilishning (𝛴𝐺 = 0,553) 51,7 foizi K4 va 26,4 foizi K6 

oʻtishlarga toʻgʻri keladi, K1 va K2 oʻtishlarning birgalikdagi ulushi esa 5 foizdan kam. 

Bu boshqaruv choralarini ustuvorlashtirishda zaif oʻtishlarni aniq ajratib olish va 

resurslarni ular boʻyicha taqsimlash imkonini beradi. 

Sezgirlik tahlili tizimning barqarorligini tasdiqladi. Eng zaif oʻtish vaznining 20 

foizga oʻzgarishi integral bahoni 0,55 -0,599 oraligʻida saqlaydi, oʻtish ichida 

arifmetik oʻrtacha 0,577 beradi, I7 chegarasining 1,50 gacha kengaytirilishi 0,566 

beradi. Faqat oʻtishlar orasidagi additiv agregatsiya natijani 0,662 ga koʻtaradi, yaʼni 

tizim aynan agregatsiya usuliga sezgir va bu uning moʻljallangan xossasidir. 

Tizimning tarmoq darajasida qoʻllanilishi ham mumkin, bunda indikatorlar 

tarmoq statistikasidagi mos koʻrsatkichlar bilan almashtiriladi, K2 uchun ip ishlab 

chiqarishning tolaga nisbati, K3-K4 uchun mato hajmining ipga nisbati, K5 uchun bir 

tonna ipga eksport, K1 uchun bozor konsentratsiyasi indeksi. Oʻzbekiston tarmogʻida 

2018-2025-yillarda ip/tola nisbati 0,567 dan 0,837 gacha oʻsgan, mato/ip nisbati 0, 95 

dan 0,551 gacha deyarli oʻzgarmagan, bir tonna ipga eksport 2022-yildagi 4,36 ming 

 
1 Manba  “Osborn tekstil” MChJ 2025-yil maʼlumotlari asosida muallif hisob-kitoblari. 

dollardan 3,09 ming dollargacha tushgan [17], yaʼni tarmoq darajasida ham uzilish K  

va K5 oʻtishlarda, korxona darajasidagi diagnoz bilan bir joyda joylashgan. Bu moslik 

tizimning ikki darajada bir xil tilda ishlashini va tarmoq siyosati choralarini korxona 

uzilishiga manzillash imkonini berishini koʻrsatadi. 

Taklif etilgan tizim mavjud baholash usullaridan uch jihatda farqlanadi. 

Birinchidan, omillar universal emas, toʻqimachilik korxonasining hisobotida 

oʻlchanadigan koʻrsatkichlarga bogʻlangan, bu Fatxutdinov tizimidagi umumiy omillar 

roʻyxatidan farq qiladi [13]. Ikkinchidan, omil, mezon va indikator bitta kontur ichida 

bogʻlangan, bu Kaplan- orton tizimidagi istiqbollar boʻyicha koʻrsatkichlardan [3] 

farqli ravishda sabab-oqibatni oʻtish darajasida beradi. Uchinchidan, integral baho 

geometrik xossaga ega va dekompozitsiya qilinadi, bu OECD kompozit indikatorlar 

boʻyicha tavsiyasiga [6] mos keladi va boshqaruv taʼsiri manzilini beradi. Vaznlar 

masalasida tizim ekspert soʻrovi natijasini kutmasdan ishlashga moʻljallangan, teng 

vaznlar bilan olingan natija sezgirlik tahlili orqali tekshiriladi, vaznlarni iyerarxiyalar 

tahlili usuli [9] bilan aniqlashtirish natijani oʻzgartirmaydi, faqat aniqlashtiradi, chunki 

geometrik agregatsiyada zaif oʻtishning taʼsiri vazniga kam bogʻliq. Tizimning 

chegarasi shundaki, korxona kesimidagi toʻliq hisobot boʻlmaganda bir qism 

indikatorlar tarmoq koʻrsatkichlari bilan almashtiriladi, bu operatsion oʻtishlarni 

yuqori baholashi mumkin, va vaznlar ekspert soʻrovi asosida aniqlashtirilishi lozim. 

Tizimning iqtisodiy talqini uzilish bilan yoʻqotilgan qiymat orqali beriladi. 

Yigiruv korxonasida K  oʻtishning 0,922 dan 0,180 gacha tushishi narx ustamasining 

1, 1 dan 1,0  gacha yoʻqolishini, yaʼni 202 -yil ishlab chiqarish qiymati 347,6 milliard 

soʻm sharoitida yiliga 129 milliard soʻm daromadning yoʻqolishini bildiradi, K6 

oʻtishning 0, 17 darajasi esa daromad barqarorligining yoʻqligini ifodalaydi. Uzilish 

dekompozitsiyasi shu yoʻqotishning 52 foizini bitta oʻtishga bogʻlaydi va boshqaruv 

taʼsirining aynan shu oʻtishga, yaʼni mahsulot tarkibini melanj va aralash iplar tomon 

oʻzgartirishga yoʻnaltirilishini talab qiladi, chunki (1 − 𝐾4) koʻpaytuvchi 0,82 ga teng 

boʻlib, shu oʻtishga sarflangan har bir soʻm boshqa oʻtishlardagidan bir necha barobar 

koʻp samara beradi. 

XULOSA VA TAKLIFLAR 

Toʻqimachilik korxonalarida raqobatbardoshlikni boshqarish samaradorligini 

baholash tizimi besh kontur boʻyicha 2  omil, 5 mezon va 10 indikatorning funksional 

bogʻliqligi asosida shakllantirildi, indikatorlar chegaralari shartnoma sharti, tarmoq 

darajasi va koʻp yillik qatorga tayanadi. Integral baho vaznli geometrik oʻrtacha 

sifatida zaif boʻgʻinni yashirmaydi va uzilishlarga dekompozitsiya qilinadi. Yigiruv 

korxonasi maʼlumotida integral baho 0,575, uzilishning 52 foizi narx ustamasi 

oʻtishida ekani aniqlandi, additiv baho esa 0,662 berib, bu uzilishni yashirgan boʻlar 

edi. Tizim mavsumiy diagnostika vositasi sifatida korxonaga boshqaruv taʼsirini eng 

zaif oʻtishga yoʻnaltirish imkonini beradi. 

Tadqiqot natijalari asosida quyidagi takliflar ishlab chiqildi: 

1. Toʻqimachilik korxonalarida raqobatbardoshlikni baholashda omillarning 
vaznli yigʻindisi oʻrniga oʻtishlar orasida vaznli geometrik oʻrtachaga asoslangan 

integral bahoni qoʻllash, chunki u zaif boʻgʻinni boshqa koʻrsatkichlar hisobiga 

yashirmaydi. 

2. Indikatorlar chegaralarini shartnoma sharti, tarmoq darajasi va koʻp yillik qator 
asosida har yili qayta koʻrib chiqish va korxonaning texnik-iqtisodiy rejalashtirish 

hujjatlariga kiritish. 

3. Integral bahoni har bir mavsum yakunida hisoblab, uzilishlar dekompozitsiyasi 

natijasida eng katta ulushga ega boʻlgan oʻtishni boshqaruv taʼsirining ustuvor 

yoʻnalishi sifatida belgilash. 

4. Yigiruv korxonalarida narx ustamasi oʻtishini tiklash maqsadida mahsulot 
tarkibini melanj va aralash iplar tomon oʻzgartirish hamda takroriy buyurtmalar 

barqarorligini taʼminlovchi uzoq muddatli shartnoma modellarini joriy etish. 

5. Oʻtish vaznlarini ekspert soʻrovi va iyerarxiyalar tahlili usuli [9] yordamida 
aniqlashtirish, korxona kesimida toʻliq hisobot yuritib, indikatorlarning tarmoq 

koʻrsatkichlariga bogʻliqligini kamaytirish. 

6. Tarmoq darajasida ham shu tizim boʻyicha monitoring yuritib, yengil sanoatni 
qoʻllab-quvvatlash choralarini [1 ] qiymat zanjiri oʻtishlaridagi  K , K5  uzilishlarni 

bartaraf etishga manzilli yoʻnaltirish. 

